
ᖃᐅᔨᒃᑲᐃᒍᑏᑦ 
 

• ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ (ᐊᖑᓇᓱᒃᑐᓕᕆᔩᑦ) ᑐᑦᓯᕋᕐᓯᒪᔪᑦ ᐅᔭᕋᑦᑕᕐᑏᑦ 
ᐊᒻᒪᓗ ᕿᓂᕐᑏᑦ ᐊᐅᓚᓂᖏᑦ ᐱᑕᖃᑦᑕᐃᓕᖁᓪᓗᒋᑦ ᑐᒃᑐᐃᑦ ᓄᒡᕋᓕᐅᕐᕕᖏᓐᓂ ᐊᒻᒪᓗ ᐱᒻᒪᕆᐅᔪᓂ 
ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᓐᓂ. 

• ᑖᓐᓇ ᑐᑦᓯᕋᐅᑦ ᑐᖖᒐᕕᖃᕐᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ - ᐱᐅᓯᑐᖃᒃᑯᑦ ᖃᐅᔨᒪᓃᑦ ᐊᒻᒪᓗ 
ᐃᓕᓐᓂᐊᕈᑕᐅᔪᑦ ᑐᓂᔭᐅᒪᔪᑦ ᐊᒡᕌᒍᒐᓴᓐᓂᒃ, ᐊᒻᒪᓗ ᓯᓚᑐᓂᐅᔪᓂᒃ ᐊᒻᒪᓗ ᓱᓕᔪᕆᔭᓂᒃ ᖃᒪᓂᑦᑐᐊᖅᒥ 
ᐃᓐᓇᑐᖃᕐᓄᑦ. 

• ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᒻᒪᓗ ᐃᓐᓇᑐᖃᐃᑦ ᐊᐃᕙᖃᑦᑕᕐᓯᒪᔪᑦ ᓴᐳᒻᒥᓪᓗᒋᑦ ᑕᒪᒃᑯᐊ ᓇᓕᖏᑦ 
ᐊᒡᕌᒍᒐᓴᓐᓂᒃ. 

• ᓰᑎᒻᐱᕆ 2015ᒥ, ᖃᒪᓂᑦᑐᐊᖅᒥ ᐊᖑᓇᓱᒃᑐᓕᕆᔩᑦ ᐊᑐᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥᒃ ᐱᖃᑎᒋᓪᓗᒋᑦ 
ᐊᖑᓇᓱᒃᑏᑦ ᐊᒻᒪᓗ ᐃᓐᓇᑐᖃᐃᑦ, ᐅᖃᓕᒪᐅᓯᕆᓪᓗᒋᑦ ᐊᒻᒪᓗ ᐊᒥᖅᑳᕈᑎᒋᓪᓗᒋᑦ ᖃᐅᔨᒪᓂᐅᔪᑦ ᐱᓪᓗᒋᑦ 
ᐊᑦᑐᕐᑕᐅᑲᐅᑎᒋᔭᑦᑐᑦ ᓇᓕᖏᑦ. 

• ᐸᕐᓇᑦᑐᑎᒃ ᐃᓕᓐᓂᐊᕐᓯᓐᓈᕐᓂᕐᒧᑦ, ᕗᐊᕋᓐ ᐴᕐᓇᐅᐊᕐ ᑲᒪᓚᐅᕐᑐᖅ ᖃᓄᐃᓯᒪᓂᖓᓂᒃ ᖃᐅᔨᓴᕐᓂᕐᒥᒃ 
ᐅᑯᓄᖓ ᐊᖑᓇᓱᒃᑐᓕᕆᔩᑦ.  ᕗᐊᕋᓐ ᑎᑎᕋᓚᐅᕐᑐᖅ ᐅᓂᒃᑳᓂᒃ ᓇᐃᓈᕆᔪᕗᓂᒃ ᑎᑎᕋᕐᑕᐅᒪᔪᓂᒃ 
ᖃᐅᔨᒪᓂᕐᓂᒃ ᑕᒪᒃᑯᐊ ᓇᓕᖏᓐᓂ, ᐱᒻᒪᕆᐅᓂᖏᓐᓂᒃ ᑕᒪᒃᑯᐊ ᓇᓕᖏᑕ ᐃᓄᓐᓄᑦ, ᐊᒻᒪᓗ ᐊᑯᓂᒃ 
ᖃᐅᔨᒪᓇᕐᑐᑦ ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᐃᕙᖃᑦᑕᕐᓂᖏᑦ ᓴᐳᒻᒥᓪᓗᒋᑦ ᑕᒪᒃᑯᐊ ᓇᓕᖏᑦ. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  



ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᑦ 
 

• ᑐᒃᑐᐃᑦ ᐃᒪᒃᑯᑦ ᐃᑳᕐᕕᖏᑦ ᐃᓚᐅᔪᑦ ᐱᒻᒪᕆᐅᓂᕐᐹᓄᑦ ᓇᓕᖏᓐᓄᑦ ᑐᒃᑐᓂᒃ ᐊᖑᓇᓱᒃᑎᓪᓗᒋᑦ 
ᖃᒪᓂᑦᑐᐊᖅᒥ ᐃᓄᐃᑦ, ᑕᒪᒃᑮᑦ ᖃᐅᔨᒪᓇᕐᑐᑦ ᐊᒻᒪᓗ ᐅᓪᓗᒥᒧᑦ. 

• ᑐᒃᑐᐃᑦ ᐊᑦᑐᕐᑕᐅᑲᐅᑎᒋᔭᒻᒪᑕ ᐸᒡᕕᓴᒍᑎᓄᑦ ᐃᒪᒃᑯᑦ ᐃᑳᕐᕕᖏᓐᓂ. 
• ᐃᓄᐃᑦ ᐊᒥᓱᓂᒃ ᐃᐅᓯᑐᖃᒃᑯᑦ ᒪᓕᒐᓖᑦ ᖃᓄᖅ ᐃᒪᒃᑯᑦ ᐃᑳᕐᕖᑦ ᑲᒪᒋᔭᐅᒋᐊᖃᕐᒪᖔᑕ. 

o ᐱᓱᒃᑕᐃᓕᒋᑦ, ᐊᖑᓇᓱᒃᑕᐃᓕᒋᑦ, ᐋᑦᑐᕐᑕᐅᓕᒋᑦ, ᐱᕈᓯᑦᑕᐃᓕᒋᑦ ᐅᕝᕙᓘᓐᓃᑦ ᑕᒻᒫᑦᑕᐃᓕᒋᑦ 
ᓴᓂᐊᓂ ᑰᑦ ᑕᒪᐅᓇ ᑐᒃᑐᐃᑦ ᐃᒪᕐᒨᐸᑉᐸᑕ.  ᑐᒦᓪᓘᓐᓃᑦ ᐸᒡᕕᓴᒍᓐᓇᕐᑐᑦ ᑐᒃᑐᓂᒃ. 

o ᑕᒻᒫᐸᓪᓗᓯ ᖁᓛᓂ ᐃᒪᒃᑯᑦ ᐃᑳᕐᕖᑦ; ᑕᒻᒫᕐᕖᑦ ᐊᓚᒃᑲᐅᒪᒋᐊᖃᖏᑦᑐᑦ ᐃᑳᕐᕕᐅᕙᑦᑐᒥᒃ. 
o ᐱᕈᓇᕐᓴᐸᓪᓗᒋᑦ ᐃᓘᓐᓇᑎᒃ ᐆᒪᔪᒥᓃᑦ ᖃᓂᒋᔭᖓᓂ ᐃᑳᕐᕖᑦ.  ᐊᐅᑦᑕᖃᕐᐸᓪᓘᓐᓃᑦ ᓄᓇᒥ 

ᓴᐅᓗᒍ. 
o ᕿᒻᒦᑦ ᐊᒻᒪᓗ ᐃᓄᐃᑦ ᓂᐸᐅᓕᔭᒋᐊᖃᖏᑦᑐᑦ ᐃᒪᒃᑯᑦ ᐃᑳᕐᕕᓐᓂ. 
o ᐊᖑᓇᓱᒃᑕᐃᓕᒋᑦ ᓯᕗᓪᓕᕐᓂᒃ ᑐᒃᑐᓂᒃ ᐃᑳᕐᑐᓂᒃ ᐃᒪᒃᑯᑦ.  ᐊᓯᖏᑦ ᑲᑎᖖᒐᔪᑦ ᒪᓕᑉᐸᒻᒪᑕ 

ᑖᒃᑯᓂᖓ ᓯᕗᓪᓕᕐᓂᒃ, ᐊᒻᒪᓗ ᓯᕗᓪᓖᑦ ᐊᖑᓇᓱᒃᑕᐅᑉᐸᑕ, ᐊᓯᖏᑦ ᒪᓕᔾᔮᖏᒻᒪᑕ ᐃᑳᕐᓗᑎᒃ 
ᐃᒪᒃᑯᑦ ᐃᑳᕐᕕᓐᓂ. 

o ᐊᖑᓇᓱᒃᑕᐅᓕᒋᑦ ᓯᕗᓪᓕᕐᓂᒃ ᑐᒃᑐᓂᒃ (ᓯᕗᓕᕐᑏᑦ ᐊᓯᖏᓐᓂᒃ).  ᑕᒪᓐᓇ ᐊᓯᐅᒍᑕᐅᓂᐊᕐᒪᑦ 
ᐊᓯᖏᓐᓄᑦ ᑐᒃᑐᓄᑦ ᒪᓕᒃᑐᓄᑦ.  ᓯᕗᓕᕐᑏᑦ ᖄᖏᕐᑎᑕᐅᒋᐊᓖᑦ, ᐊᒻᒪᓗ ᒪᓕᒃᑐᑦ 
ᐊᖑᓇᒃᓱᑕᐅᓗᑎᒃ. 

• ᖃᒪᓂᑦᑐᐊᖅᒥ ᐃᓄᐃᑦ ᑲᔪᓯᕙᑦᑐᑦ ᑐᓂᓯᓪᓗᑎᒃ ᑕᒪᒃᑯᓂᖓ ᐱᐅᓯᑐᖃᒃᑯᑦ ᐃᓕᓐᓂᐊᕈᑎᓂᒃ ᑭᖑᓪᓕᕐᓄᑦ 
ᓄᑲᕐᑎᓄᑦ ᐊᖑᓇᓱᒃᑎᓄᑦ. 

• ᐅᔭᕋᑦᑕᕐᑏᑦ ᐊᒻᒪᓗ ᕿᓂᕐᑏᑦ ᐊᐅᓚᓂᖏᑦ ᐊᔾᔨᒋᔭᐅᖏᒻᒪᑕ ᑕᒪᒃᑯᓄᖓ ᐃᓕᓐᓂᐊᑎᑦᓯᒍᑎᓄᑦ. 
• ᐊᒥᓲᒻᒪᑕ ᓄᓇᑐᖃᒥᓃᑦ ᖃᓂᒋᔭᖓᓂ ᐃᒪᒃᑯᑦ ᐃᑳᕐᕖᑦ.  ᐃᓐᓇᖁᑕᐃᑦ ᐃᓕᓐᓂᐊᑎᑦᓯᕙᑦᑐᑦ ᐅᕙᑦᑎᓐᓂᒃ 

ᐸᒡᕕᓴᒃᑕᐅᖁᓇᒋᑦ ᓄᓇᑐᖃᒥᓃᑦ ᐃᓂᖏᑦ. 
• 1970ᓂ, ᖃᒪᓂᑦᑐᐊᖅᒥ ᐃᓄᐃᑦ ᖁᕕᐊᓱᖏᑐᒻᒪᕆᐅᓚᐅᕐᓯᒪᔪᑦ ᐱᓪᓗᒋᑦ ᐃᔭᕋᑦᓯᐊᕙᓐᓂᒃ ᕿᓂᕐᑏᑦ 

ᖃᓂᒋᔭᖓᓂ ᐃᒪᒃᑯᑦ ᐃᑳᕐᕖᑦ ᐊᒡᓕᕐᓇᖅᑑᑉ ᑰᖓᓂ, ᓴᖅᕙᒃᑑᑉ ᑰᖓᓂ, ᐊᒻᒪᓗ ᑲᓇᓐᓇᖓᓂ ᖃᒪᓂᕐᔪᐊᖅ 
ᑕᓯᖓᑕ.  ᑕᒪᒃᑯᐊ ᓇᓕᖏᓐᓂᒃ ᓴᐳᒻᒥᒐᓱᐊᓚᐅᕐᑐᑦ ᐅᔭᕋᑦᑕᕐᑎᓂᒃ ᐃᒫᒃ: 

o ᓇᑦᓯᐅᔾᔨᓪᓗᑎᒃ ᐊᑎᓕᐅᕐᕕᐅᒪᔪᓂᒃ ᒐᕙᒪᓐᑐᖃᒃᑯᓐᓄᑦ, ᐊᐱᕆᓪᓗᒋᑦ ᓄᖅᑲᑎᑦᓯᒍᓐᓇᕐᒪᖔᑕ 
ᕿᓂᕐᑐᓂᒃ ᑕᒪᒃᑯᐊ ᓇᓕᖏᓐᓂ. 

o ᑐᓂᓯᓪᓗᑎᒃ “ᓄᓇ ᓄᖅᑲᐅᔾᔭᐅᖁᓪᓗᒍ” ᑐᑦᓯᕋᐅᒻᒥᒃ ᒐᕙᒪᓐᑐᖃᒃᑯᓐᓄᑦ, ᐊᐱᕆᓪᓗᒋᑦ 
ᓄᖃᑎᑦᓯᒍᓐᓇᕐᒪᖔᑕ ᕿᓂᑦᑐᓂᒃ ᑕᒪᒃᑯᐊ ᓇᓕᖏᓐᓂ. 

o ᒐᕙᒪᓐᑐᖃᒃᑯᑦ ᐃᖅᑲᕐᑐᐃᕕᒻᒨᑎᑦᑐᒋᑦ, ᐃᑲᔪᕐᑕᐅᓪᓗᑎᒃ ᐅᑯᓄᖓ ᐃᓄᐃᑦ ᑕᐱᕇᑦᓴᑦ ᑲᓇᑕᒥ.  
ᑖᓐᓇ ᐃᖅᑲᕐᑐᐃᕕᒃᑯᑦ ᑲᒪᒋᔭᖅ ᐱᒻᒪᕆᐅᓚᐅᕐᑐᖅ ᐱᒋᐊᕈᑕᐅᓪᓗᓂ ᐋᔩᕈᑎᖃᕐᓂᕐᒥᒃ ᐅᑯᓂᖓ 
ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ. 

• ᑖᕙᓂ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐱᔭᕇᕐᑕᐅᒻᒪᑕ, ᖃᒪᓂᑦᑐᐊᖅᒥ ᐃᓄᐃᑦ ᓂᕈᐊᓚᐅᕐᑐᑦ ᐊᒥᓱᓂᒃ 
ᑕᒪᒃᑯᓂᖓ ᐃᒪᒃᑯᑦ ᐃᑳᕐᕕᓐᓂᒃ ᐃᓄᐃᑦ ᓇᒻᒥᓂᖏᓐᓂ ᓄᓇᓂ.  ᖃᒪᓂᑦᑐᐊᖅᒥ ᐊᖑᓇᓱᒃᑐᓕᕆᔩᑦ ᐃᓱᒪᔪᑦ 
ᑕᒪᒃᑯᐊ ᓄᓇᐃᑦ ᓂᕈᐊᕐᑕᐅᓐᓂᕆᐊᖏᑦ ᐃᓄᐃᑦ ᓴᐳᒻᒥᒍᓐᓇᕐᓂᐊᕐᒪᒋᑦ. 

• ᐅᔭᕋᑦᑕᕐᑏᑦ ᑲᒻᐸᓂᐅᔪᑦ ᑐᓂᔭᐅᒪᓕᕐᑐᑦ ᐸᐃᑉᐹᖁᑎᓂᒃ ᖃᓂᒋᔭᖏᓐᓂ ᐃᓘᓐᓇᒐᓚᖏᑕ ᑖᒃᑯᐊ ᐃᑳᕐᕖᑦ, 
ᑲᒪᓂᑦᑐᐊᖅᒥ ᐊᖑᓇᓱᒃᑏᑦ ᐃᓱᒪᔪᑦ ᓈᒻᒪᑦᑐᒥᒃ ᑐᓴᕐᕕᐅᒐᓱᐊᕐᓂᖖᒋᒋᐊᒥᒃ ᑕᒪᓐᓇ ᐱᓪᓗᒍ. 

• ᑖᕙᓂ ᓄᓇᕗᑦ ᑐᖖᒐᕕᒃᑯᑦ ᑎᒥᖓᑦ ᐋᕿᑦᓱᐃᒻᒪᑕ ᓄᖑᑦᓱᐃᑦᑐᒧᑦ ᐊᑐᐊᒐᕐᓂᒃ 2007ᒥ, ᖃᒪᓂᑦᑐᐊᖅᒥ 
ᐊᖑᓇᒃᓱᑐᓕᕆᔩᑦ ᑐᑦᓯᕋᓚᐅᕐᑐᑦ ᐊᑐᐊᒐᐃᑦ ᐱᑕᖃᖁᓪᓗᒋᑦ ᐃᓚᖓᓂᒃ ᓄᓇᖖᒍᐊᒨᖃᕐᓗᒋᑦ ᓇᐅᒃᑯᑦ 
ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐱᑕᖃᖁᔨᖏᒻᒪᖔᑕ ᓄᖑᑦᓯᐃᑦᑐᓂᒃ ᐲᔭᐃᓂᕐᒥᒃ.  ᐊᖑᓇᓱᒃᑐᓕᕆᔩᑦ 
ᑐᑦᓯᕋᓚᐅᕐᑐᑦ ᐊᒡᓕᕐᓇᖅᑑᑉ ᐊᒻᒪᓗ ᓴᖅᕙᒃᑑᑉ ᑰᖏᑦ ᓴᐳᒻᒥᔭᐅᖁᓪᓗᒋᑦ ᓄᖑᑦᓱᐃᑦᑐᓂᒃ ᐲᔭᐃᓂᕐᒥᒃ.  ᑖᓐᓇ 
ᐃᓚᒋᓕᐅᔾᔭᐅᓚᐅᖏᑦᑐᖅ ᑭᖑᓪᓕᕐᐹᓂ ᐊᑐᐊᒐᕐᓂ. 

• ᓰᑎᒻᐱᕆ 2015ᒥ ᐃᓕᓐᓂᐊᕐᓯᓐᓈᕐᓂᕐᒥ, ᐃᓐᓇᑐᖃᐃᑦ ᐅᖃᑦᓯᐊᑐᒻᒪᕆᐅᓚᐅᕐᑐᑦ ᐊᒻᒪᓗ ᑕᖏᖃᕐᑐᑎᒃ - 
ᐅᔭᕋᑦᓯᐅᕐᑏᑦ ᐊᒻᒪᓗ ᕿᓂᕐᑏᑦ ᒫᓃᖁᓪᓗᒋᑦ 25 ᑭᓛᒪᑐᕐᔅ ᐅᖓᓯᓐᓂᖃᕐᓗᑎᒃ ᐱᒻᒪᕆᐅᑎᓂᒃ ᑐᒃᑐᐃᑦ 
ᐃᒪᒃᑯᑦ ᐃᑳᕐᕕᖏᓐᓂᒃ.  ᑖᒃᑯᐊ ᐃᒪᒃᑯᑦ ᐃᑳᕐᕖᑦ ᓄᓇᖖᒍᐊᒨᕐᑕᐅᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ. 
 



ᑐᒃᑐᐃᑦ ᓄᒡᕐᕋᓕᐅᕐᕕᖏᑦ 
 

• ᑐᒃᑐᐃᑦ ᓄᒡᕋᓕᐅᕐᕕᖏᑦ ᐱᒻᒪᕆᐅᓗᐊᖏᓂᕐᓴᐃᑦ ᐊᖑᓇᓱᓐᓂᖏᓐᓄᑦ ᖃᒪᓂᑦᑐᐊᖅᒥ ᐃᓄᐃᑦ. 
o ᐃᓘᓐᓇᒐᓚᑎᒃ ᑕᒻᒫᕐᕖᑦ ᒫᓃᓚᐅᕐᑐᑦ ᐃᒪᒃᑯᑦ ᐃᑳᕐᕕᓐᓂ ᐅᕝᕙᓘᓐᓃᑦ ᐱᓱᒃᑐᑎᒃ ᐊᖅᑯᑎᓂ, 

ᒫᓂᐅᖏᑦᑐᖅ ᓄᒡᕋᓕᐅᕐᕕᓐᓂ. 
o ᓄᒡᕋᓕᐅᕐᓇᑎᓪᓗᒍ, ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᑕᑯᓐᓇᐸᑦᑐᑦ ᐊᖑᓇᒃᓱᑐᑎᒃ ᐸᓐᓂᕐᓂᒃ, 

ᐅᐱᓐᓇᕋᓂ ᐸᓐᓃᑦ ᓂᕿᖏᑦ ᒪᒪᕐᓂᕐᓴᐅᒻᒪᑕ ᐊᕐᓇᕐᓗᐃᑦ/ᓄᒡᕋᐃᑦ ᓂᕿᖏᓐᓂᒃ ᑕᐃᒪᐃᑎᓪᓗᒍ 
ᐊᒡᕌᒍᒥ. 

• ᐱᔾᔪᑕᐅᓪᓗᓂ ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᑐᕐᐸᖏᒻᒪᑕ ᓄᒡᕋᓕᐅᕐᕕᓐᓂᒃ ᓄᒡᕋᓕᐅᕐᓇᑎᓪᓗᒍ, 
ᐱᖁᓯᑐᖃᒃᑯᑦ ᒪᓕᒐᕐᓂᒃ ᓄᒡᕋᓕᐅᕐᕕᓐ ᐊᖑᓇᓱᒃᑕᐃᓕᓱᖑᕗ ᓄᒡᕋᖅᓯᐅᕐᓇᒥᒃ, ᐊᒻᒪᓗ ᓄᒡᕋᓕᑦ ᑐᒃᑐᐃᑦ 
ᐊᖑᓇᓱᒃᑕᐅᑦᑕᐃᓕᔭᐅᓱᖑᕗᑦ. 

• ᐃᓐᓇᑐᖃᐃᑦ ᐃᓕᓐᓂᐊᑎᑦᓯᕙᑦᑐᑦ ᐅᕙᑦᑎᓐᓂᒃ ᐊᖑᓇᓱᖁᔨᒐᑎᒃ ᐅᕝᕙᓘᓐᓃᑦ ᐸᒡᕕᓴᖁᔨᒐᑎᒃ ᑐᒃᑐᓂᒃ 
ᓄᒡᕋᓕᐅᕐᑎᓪᓗᒋᑦ. 

• ᒪᓕᒐᑦ ᐃᒪᒃᑯᑦ ᐃᑳᕐᕕᓐᓄᑦ ᐃᑲᔪᕈᓐᓇᕐᑐᑦ ᑐᑭᓯᐅᒪᓗᑕ ᐅᖃᓕᒪᐅᓯᖃᕐᓂᕐᒥᒃ ᐱᓪᓗᒋᑦ ᓄᒡᕋᓕᐅᕐᕖᑦ - 
ᐱᐅᓯᑐᖃᒃᑯᑦ ᖃᐅᔨᒪᓃᑦ ᑐᑭᓯᓇᑦᓯᐊᕐᑐᒥᒃ ᐊᓚᒃᑲᐃᔪᑦ ᐊᑦᑐᕐᑕᐅᑲᐅᑎᒋᔭᑦᑐᑦ ᑐᒃᑐᐃᑦ ᓇᔪᒐᖏᑦ ᒪᑯᐊ 
ᐃᒪᒃᑯᑦ ᐃᑳᕐᕖᑦ ᐊᒻᒪᓗ ᓄᒡᕋᓕᐅᕐᕖᑦ ᐸᒡᕕᓵᖑᒋᐊᖃᖏᑦᑐᑦ ᐅᕝᕙᓘᓐᓃᑦ ᐊᓯᔾᔨᕐᑕᐅᓗᑎᒃ. 

• ᖃᒪᓂᑦᑐᐊᖅᒥ ᐃᓐᓇᑐᖃᐃᑦ ᑕᐃᒪᖖᒐᑦ ᐊᑐᓕᖁᔨᔪᑦ ᐃᒫᒃ ᐅᔭᕋᑦᓯᐅᖁᔨᒐᑎᒃ ᓄᒡᕋᓕᐅᕐᕕᓐᓂ.  ᑖᓐᓇ 
ᐅᖃᐅᔾᔨᒍᑦ ᐃᓐᓇᑐᖃᕐᓂᒃ ᑐᖖᒐᕕᖃᕐᑐᖅ ᓱᓕᔪᕆᔭᖏᓐᓂᒃ ᐊᒻᒪᓗ ᓯᓚᑐᓂᖏᓐᓂᒃ.  ᒪᓕᓪᓗᒋᑦ ᓱᓕᔪᕆᔭᑦ 
ᐊᒻᒪᓗ ᓯᓚᑐᓂᐅᔪᑦ ᐃᓐᓇᑐᖃᕐᑎᓐᓄᑦ ᑐᖖᒐᕕᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

• ᐃᓐᓇᑐᖃᐃᑦ ᐃᓱᒪᔪᑦ ᐃᒫᒃ, ᐅᔭᕋᑦᑕᕐᑐᖃᕐᐸᑦ ᓄᒡᕋᓕᐅᕐᕕᓐᓂ, ᑲᑎᖖᒐᔪᑦ ᓯᐊᒻᒪᓂᐊᕐᑐᑦ ᐊᒻᒪᓗ 
ᐃᓄᐃᓴᓪᓕᓗᑎᒃ. 

• ᖃᒪᓂᑦᑐᐊᖅᒥ ᐃᓄᐃᑦ ᐃᓱᒫᓗᒍᑎᖃᕐᓯᒪᔪᑦ ᐱᓪᓗᒋᑦ ᐅᔭᕋᑦᑕᕐᑏᑦ ᐊᒻᒪᓗ ᕿᓂᕐᑏᑦ ᐊᐅᓚᓂᖏᑦ 
ᓄᒡᕋᓕᐅᕐᕕᓐᓂ ᐊᑯᓂᐊᓗᒃ. 

o ᖃᒪᓂᑦᑐᐊᖅ ᐊᒃᓱᕈᕐᑐᑎᒃ ᐊᑭᓂᐊᓚᐅᕐᑐᑦ ᐅᑯᓂᖓ ᑭᒡᒐᕕᒃ ᐅᔭᕋᑦᓯᐅᕐᑏᑦ ᐃᓱᒪᒋᔭᖓᑦ 
ᐊᑉᐸᑎᓪᓗᒋᑦ 1980ᑦ.  ᐱᒻᒪᕆᐅᔪᖅ ᐃᓱᒫᓗᒍᑦ ᐃᒪᐃᑦᑑᓚᐅᕐᑐᖅ ᑲᒻᐸᓂᐅᔪᑦ ᐃᓱᒪᒻᒪᑕ ᑭᒡᒐᕕᒃ 
ᐱᓯᒪᒻᒥᒋᐊᖏᑦ ᐅᔭᕋᑦᑕᓂᕐᒧᑦ ᓇᒻᒥᓂᖃᕈᒻᒥᒃ ᑎᑉᔭᓕᐅᑉ ᓄᒡᕋᓕᐅᕐᕕᖏᓐᓂ.  ᓄᓇᓖᑦ 
ᐃᓱᒫᓗᓚᐅᕐᑐᑦ ᐃᒫᒃ ᑲᒻᐸᓂᐅᔪᑦ ᐱᒋᐊᕋᔭᕆᐊᖏᑦ ᐅᔭᕋᑦᑕᓂᕐᒥᒃ ᑭᒡᒐᕕᒃᒥ, ᐊᒻᒪᓗ ᓯᐊᒻᒪᕐᓗᑎᒃ 
ᑕᒪᐅᖓ ᓄᒡᕋᓕᐅᕐᕕᓐᓄᑦ. 

o ᑖᕙᓂ ᓄᓇᕗᑦ ᑐᖖᒐᕕᒃᑯᑦ ᑎᒥᖓᑦ ᐋᕿᑦᓱᐃᒻᒪᑕ ᓄᖑᑦᓱᐃᑦᑐᒧᑦ ᐊᑐᐊᒐᕐᓂᒃ 2007ᒥ, 
ᖃᒪᓂᑦᑐᐊᖅᒥ ᐊᖑᓇᒃᓱᑐᓕᕆᔩᑦ ᑐᑦᓯᕋᓚᐅᕐᑐᑦ ᐊᑐᐊᒐᐃᑦ ᐱᑕᖃᖁᓪᓗᒋᑦ ᐃᓚᖓᓂᒃ 
ᓄᓇᖖᒍᐊᒨᖃᕐᓗᒋᑦ ᓇᐅᒃᑯᑦ ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐱᑕᖃᖁᔨᖏᒻᒪᖔᑕ ᓄᖑᑦᓯᐃᑦᑐᓂᒃ 
ᐲᔭᐃᓂᕐᒥᒃ.  ᐊᖑᓇᓱᒃᑐᓕᕆᔩᑦ ᑐᑦᓯᕋᓚᐅᕐᑐᑦ ᐊᒡᓕᕐᓇᖅᑑᑉ ᐊᒻᒪᓗ ᓴᖅᕙᒃᑑᑉ ᑰᖏᑦ 
ᓴᐳᒻᒥᔭᐅᖁᓪᓗᒋᑦ ᓄᖑᑦᓱᐃᑦᑐᓂᒃ ᐲᔭᐃᓂᕐᒥᒃ.  ᑖᓐᓇ ᐃᓚᒋᓕᐅᔾᔭᐅᓚᐅᖏᑦᑐᖅ ᑭᖑᓪᓕᕐᐹᓂ 
ᐊᑐᐊᒐᕐᓂ.  

o ᖃᒪᓂᑦᑐᐊᖅᒥ ᐃᓐᓇᑐᖃᐃᑦ ᑐᑦᓯᕋᓚᐅᕐᑐᑦ ᓄᖃᑎᑦᓯᖁᓪᓗᑕ ᔪᕌᕙᓐ ᕿᓂᕐᑐᑎᒃ ᑲᒪᒋᔭᖓᓂᒃ 
ᑎᑉᔭᓕᐅᑉ ᓄᒡᕋᓕᐅᕐᕕᖏᓐᓂ 2008ᒥ. 

o ᖃᒪᓂᑦᑐᐊᖅᒥ ᐊᖑᓇᓱᒃᑐᓕᕆᔩᑦ ᐊᑭᓂᐊᓚᐅᕐᑐᑦ ᐅᑯᐊ ᐋᓐᑰᓂᐊ ᕿᓂᑦᑐᑦ ᒫᓂ ᖃᒪᓂᕐᔪᐊᖅ 
ᓄᒡᕋᓕᐅᕐᕕᖏᓐᓂ 2012ᒥ. 

o ᖃᒪᓂᑦᑐᐊᖅᒥ ᐊᖑᓇᓱᒃᑐᓕᕆᔩᑦ, ᐃᒡᓗᓕᒑᕐᔪᒃᒥ ᐊᖑᓇᓱᒃᑐᓕᕆᔩᑦ, ᐊᒻᒪᓗ ᓇᐅᔮᓂ 
ᐊᖑᓇᓱᒃᑐᓕᕆᔩᑦ ᐊᑭᓂᐊᓚᐅᕐᑐᑦ ᐅᑯᐊ ᑭᒡᒐᕕᒃ ᐅᔭᕋᑦᑕᓂᕐᒧᑦ ᑐᑦᓯᕋᐅᑎᖓᓂᒃ 2015ᒥ.  
ᐱᒻᒪᕆᐅᔪᖅ ᐃᓱᒫᓗᒍᑦ ᐃᒪᐃᑦᑑᓚᐅᕐᑐᖅ ᓄᖑᑦᓱᐃᑦᑐᓂᒃ ᐅᔭᕋᑦᑕᕐᓂᖅ ᐱᒋᐊᕐᐸᑦ ᑭᒡᒐᕕᒃᒥ, 
ᓯᐊᒻᒪᕈᓐᓴᕐᒪᑦ ᐊᓯᖏᓐᓄᑦ ᒪᑯᓄᖓ ᓄᒡᕋᓕᐅᕐᕖᑦ ᐊᒻᒪᓗ ᐃᒪᒃᑯᑦ ᐃᑳᕐᕖᑦ. 

• ᓰᑎᒻᐱᕆ 2015ᒥ ᐃᓕᓐᓂᐊᕐᓯᓐᓈᕐᓂᕐᒥ, ᐃᓐᓇᑐᖃᐃᑦ ᐅᖃᑦᓯᐊᑐᒻᒪᕆᐅᓚᐅᕐᑐᑦ ᐊᒻᒪᓗ ᑕᖏᖃᕐᑐᑎᒃ - 
ᒪᑯᐊ ᐅᔭᕋᑦᑕᕐᑏᑦ ᐊᒻᒪᓗ ᕿᓂᕐᑏᑦ ᒫᓃᖁᓇᒋᑦ ᓄᒡᕋᓕᐅᕐᕕᓐᓂ. 

• ᐃᓚᖏᓐᓄᑦ ᐃᓐᓇᑐᖃᕐᓄᑦ ᑕᒪᓐᓇ ᐱᔾᔪᑎᖃᓚᐅᕐᑐᖅ ᓱᓕᓂᕐᒥᒃ - ᒐᕙᒪᓐᑯᑦ ᐅᖃᕐᐸᒻᒪᑕ ᐃᓄᓐᓄᑦ 
ᐊᖑᓇᓱᖁᔨᒐᑎᒃ ᐆᒪᔪᖃᐅᑎᓂ, ᑕᐃᒪ ᐃᓄᐃᑦ ᐅᖃᐅᔾᔨᒍᓐᓇᕐᒥᔪᑦ ᐃᔭᕋᑦᓯᐅᕐᑎᓂᒃ ᑲᒻᐸᓂᐅᔪᓂᒃ 
ᕿᓂᖁᓇᒋᑦ ᐅᕝᕙᓘᓐᓃᑦ ᐅᔭᕋᑦᑕᖁᓇᒋᑦ ᓄᒡᕋᓕᐅᕐᕕᓐᓂ. 



• ᐱᖃᑕᐅᔪᑦ ᐊᖏᖃᑎᒌᓚᐅᕐᑐᑦ ᐃᒫᒃ ᓈᓃᑦ ᐱᐅᓯᑐᖃᒃᑯᑦ ᓄᒡᕋᓕᐅᕐᕖᑦ ᓴᐳᒻᒥᔭᐅᒋᐊᖃᕐᒪᑕ. 
 


